
ԱՄՓՈՓԱԹԵՐԹ
«ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐՄԻՆՆԵՐՈՒՄ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՒ «ՊԵՏԱԿԱՆ ՊԱՇՏՈՆՆԵՐ ԵՎ ՊԵՏԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ
	1. ՀՀ պաշտպանության նախա​րա​րություն
	29.12.2022թ.

	
	N ՊՆ/510/6348-2022

	1. «Պետական պաշտոններ և պետական ծառա​յու​թյան պաշ​տոն​ներ զբաղեցնող անձանց վարձատ​րու​թյան մասին» օրեն​քում լրացումներ կատարելու մա​սին» ՀՀ օրենքի նախագիծ.
1) 2-րդ հոդվածով լրացվող Օրենքի 7-րդ հոդվածի «6.1-րդ մասով» և 3-րդ հոդվածով լրացվող  Օրենքի 16-րդ հոդվածի «5.1-րդ մասով» բառերը փոխարինել հա​մապատասխանաբար «6.2-րդ մասով» և «5.2-րդ մասով» բառերով: 
	Ընդունվել է

	2. «Ազգային անվտանգության մարմիններում ծա​ռա​յու​թյան մա​սին» օրենքում փոփոխություններ և լրա​ցում​ներ կատարելու մա​սին» ՀՀ օրենքի նախագծի վե​րաբերյալ դիտողություններ և առա​ջարկություններ չունենք:
	

	2. ՀՀ ֆինանսների նախա​րա​րություն
	04.01.2023թ.

	
	N 01/34-1/47-2023

	«Ազգային անվտանգության մարմիններում ծառա​յու​թյան մա​սին» օրենքում փոփոխություններ և լրա​ցում​ներ կատարելու մա​սին» և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրեն​քում լրացում​ներ կատարելու մասին» ՀՀ օրենքների նա​խագծերի (այսուհետ` Նախագծեր) վերաբերյալ հայտնում է հետևյա​լը․

«Ազ​գային անվտանգության մարմիններում ծառա​յու​թյան մա​սին» օրենքում փոփոխություններ և լրացում​ներ կատարելու մա​սին» ՀՀ օրենքի նախագծով առա​ջարկվում է ՀՀ ազգային անվտան​գության մար​մին​ներում պետական սահմանի պահպա​նու​թյան, օպե​րատիվ-հետախուզական գործու​նեու​թյան իրա​կա​նաց​ման, հատուկ առաջադրանքների կատար​ման, պլա​նա​վորման և վե​րահսկման գոր​ծա​ռույթներ ունեցող պաշտոններ զբա​ղեցնող ծառայողների մաս​նա​գիտա​կան ունակությունների գնահատման և զբա​ղեցրած պաշտոնին համա​պա​տաս​խա​նու​թյունը որո​շելու նպատակով ներդնել ատեստավորման համա​կարգ, որի արդյունք​ներով համապատասխան ծառա​յողների հա​մար հաշվարկել հավելավճար։ Ընդ որում, ատեստավորման կարգը, վերոնշյալ գործառույթների շրջանակը, ինչպես նաև հա​վե​լավճարի չափերը և տրման կարգը կսահմանվեն ՀՀ կա​ռա​վարության որոշ​մամբ: 

Միաժամանակ, «Պետական պաշտոններ և պետա​կան ծառա​յու​թյան պաշտոններ զբաղեցնող անձանց վարձատրության մա​սին» ՀՀ օրենքի նախագծով (այ​սու​հետ` Նախագիծ) առա​ջարկ​վում է ՀՀ ազգային անվտան​​գու​թյան մարմիններում վերոնշյալ գործա​ռույթ​ներ ունեցող զինվորական ծառայության պաշ​տոն​ներ զբաղեցնող ծառայողների որա​կա​վորման հա​մար նախա​տե​սել պաշտոնային դրույքա​չա​փին դրա​մական բացարձակ մե​ծությամբ սահ​ման​վող ավե​լացում, ինչպես նաև սահմանել հա​վե​լավճար​նե​րի չափերի՝ հիմնական աշխատավարձի 30%-ը գե​րա​զանցելու բացառություն: 
Նախագծերի ընդունման պայմաններում՝ Նախագծե​րով նախա​տես​վող վերոնշյալ հավելավճարների սահ​մանումը կառաջացնի ՀՀ պետական բյուջեից լրա​ցուցիչ ֆինանսական միջոցների հատ​կացման անհրա​ժեշտություն, մինչդեռ բացակայում է հաշ​վարկ​ներով հիմնավորված ֆինանսական գնահա​տա​կանը։ Այդ կապակցությամբ հայտնում ենք, որ ՀՀ կառավարության 2021 թվականի փետրվարի 25-ի N 252-Լ որոշմամբ հաստատված հավելվածի 20-րդ կե​տի պահանջներին համապատասխան քննարկ​​ման ներ​կայացվող նախագծի հիմնավորման մեջ անհրա​​ժեշտ է ներառել տեղեկատվություն՝ լրացուցիչ ֆի​նան​սա​կան միջոցների անհրաժեշտության և պետա​կան բյուջեի եկա​մուտներում և ծախսերում սպաս​վե​լիք փոփոխությունների վերաբերյալ։
Միաժամանակ հայտնում ենք, որ «Հայաստանի Հան​րապե​տու​թյան 2023 թվականի պետական բյու​ջեի մասին» ՀՀ օրենքով վե​րը նշված նպատակով ֆի​նանսական միջոցներ նախատես​ված չեն:
	Չի ընդունվել
Նախագծի ընդունումից հե​տո առա​ջա​ցող ծախսերը ֆի​ն​անսավորվելու են ՀՀ պե​տական բյուջեի միջոց​նե​րով: Միա​ժամանակ, հաշ​վի առնելով, որ ատես​տավորման արդյունքներով հաշ​վարկ​վող հավելավճա​րի չափը սահ​ման​վելու է Կա​ռավարության որոշ​մամբ, կանխատեսվող բյու​ջետային ծախսերին հնա​րա​վոր է անդրա​դառ​նալ նշված որոշման նախագծի շրջա​նակ​ներում:

	3. ՀՀ վարչապետի աշխատակազմի քաղաքացիական ծառայության գրասենյակ
	05.01.2023թ.

	
	N 42/43.7/359-2023

	1. «Ազգային անվտանգության մարմիններում ծառայության մա​սին» օրենքի նախագծով (այսուհետ՝ Նախագիծ 1) նախա​տես​վում է «Ազգային անվտանգության մարմիններում ծառայության մասին» գործող օրենքի 28-րդ հոդվածը շարադրել նոր խմբագ​րությամբ, համաձայն որի՝ Ազգային անվտանգության մարմին​ներում պետական սահմանի պահպանության կամ օպերատիվ-հե​տախուզական գործու​նեու​թյան իրականացման կամ հատուկ առաջադրանքների կատարման, պլանավորման կամ վե​րահսկման գոր​ծա​ռույթներ ունեցող պաշտոններ զբաղեցնող ծառայողների մասնագիտա​կան ունակությունների գնահատ​ման և զբաղեցրած պաշտոնին համապատասխանությունը որո​շելու նպատակով կատարվում է ատեստավորում, որի արդ​յունք​ներով հաշվարկվում է հավելավճար: Նախագծային կար​գա​վորումները և դրանց համար ներկայացված հիմնա​վո​րումները ցույց են տալիս, որ նախատեսվում է փոխել «Ազգային անվտան​գության մարմիններում ծառայության մասին» օրենքի (այսուհետ՝ Օրենք) գործող խմբագրությամբ սահմանված ատես​տա​վորման ինստիտուտի տրամաբանությունը՝ ատեստա​վոր​ման արդյունքներով սահմանելով հավելավճար հաշվարկելու իրա​վական հնարավորություն։ Միաժամանակ ատեստավորումը ենթադրելու է նաև համապատասխան ծառայողներին զբաղեց​րած պաշտոնից ազատում՝ երկու ամիս ժամկետով թողնելով կադ​րերի տրամադրության տակ։ Հարկ է նշել նաև, որ Նա​խագծի 5-րդ հոդվածի 3-րդ կետով Օրենքի 26-րդ հոդվածում լրացվող 7-րդ մասի համաձայն՝ ատեստավորման արդյունքնե​րով կադրերի տրամադրության տակ գտնվելիս ծառայողին պար​տավոր են առաջարկել իր կրթությանը և նախկինում զբաղեցրած պաշտոնի խմբին կամ դրանից մեկ աստիճան ցածր խմբին համապատասխանող և Նախագծի 7-րդ հոդվածով փո​փոխվող Օրենքի 28-րդ հոդվածի 1-ին մասով չնախատեսված պաշ​տոն, այսինքն՝ պաշտոն, որը զբաղեցնելու դեպքում անձը ենթակա չի լինելու ատեստավորման։ Միաժամանակ նոր խմբագ​րությամբ շարադրվող 28-րդ հոդվածի 10-րդ մասով նա​խատեսվում է սահմանել, որ ատեստավորման արդյունքներով կայացվում է`  ենթակա է հավելավճար հաշվարկվելու, ենթակա չէ շարունակելու հավելավճարի հաշվարկումը, ենթակա չէ հա​վելավճար հաշվարկվելու եզրակացություններից մեկը: Սակայն նույն հոդվածի 12-րդ մասով էլ սահմանվում է, որ երկրորդ ան​գամ նոր ատեստա​վո​րում անցած այն ծա​ռայողները, որոնց վե​րա​բերյալ կայացվել է «ենթակա չէ հավելավճար հաշվարկվելու» եզրակացությունը, ազատվում են զբաղեցրած համապատաս​խան պաշ​տոնից: Այս կապակցությամբ հայտնում ենք, որ Օրեն​քի՝ նոր խմբագրությամբ շարադրվող 28-րդ հոդվածի 1-ին, 10-րդ և 12-րդ մասերով սահմանվող իրավական կար​գա​վո​րում​ների միջև առկա է որոշակի անհամապատասխանություն, քա​նի որ հիշյալ հոդվածի 1-ին մասով առաջարկվող խմբագ​րու​թյունը չի համապատասխանում հավելավճարի ինստիտուտի տրա​մաբանությանը և Նախագծով նախատեսվող իրավական հետևանքներին։ Այսպես, եթե ատեստավորումը անց է կացվում ծառայողի մասնա​գիտա​կան ունակությունների գնահատման և զբաղեցրած պաշտոնին համապատասխանությունը որո​շելու համար, ապա ատեստավորման հանձնաժողովի որոշումը պետք է վերաբերի դրան, այլ ոչ թե հավելավճար հաշվարկելուն: Աշխատանքային օրենսգրքի 178-րդ հոդվածի 3-րդ մասի հա​մա​ձայն՝ հավելավճարը հիմնական աշխատավարձի նկատմամբ հաշ​վարկվող լրացուցիչ վարձատրությունն է, որը վճարվում է որակավորման (դասային, դիվանագիտական, գիտական աս​տի​ճան, կոչում և այլն) համար: «Պետական պաշտոններ և պե​տական ծառայության պաշտոններ զբաղեցնող անձանց վար​ձատ​րության մասին» օրենքում ևս համապատասխան հավե​լավճարը սահմանվում է որակավորման համար, որը ենթադ​րում է տվյալ պաշտոնը զբաղեցնելու համար պահանջվածից ավելի բարձր որակավորում ունենալ, ուստի այս պայմանը զբա​ղեցրած պաշտոնից ազատելու հիմք չպետք է հանդիսանա: 

Հաշվի առնելով վերոգրյալը՝ առաջարկում ենք Նախագիծ 1-ից հանել 6-րդ հոդվածի 3-րդ կետը: 

Այս համատեքստում անհրաժեշտ է վերանայել նաև Նախագծի 5-րդ հոդվածով Օրենքի 26-րդ հոդվածում առաջարկվող փոփո​խու​թյունները, քանի որ գործող խմբագրությամբ Օրենքի 26-րդ հոդվածով նախատեսված կադրերի տրամադրության տակ թող​նելու հիմքերի, ինչպես նաև զբաղեցրած պաշտոնի խմբին կամ դրանից մեկ աստիճան ցածր խմբին համապատասխանող պաշ​տոն առաջարկելու վերաբերյալ կարգավորման պայման​նե​րում պարզ չէ Նախագծով առաջարկվող դրույթների տրա​մա​բա​նությունը, իսկ Նախագծին կից ներկայացված հիմնավորման մեջ առկա չէ անհրաժեշտ տեղեկատվություն առաջարկվող կար​գավորման նպատակահարմարությունը, հիմնավորվածու​թյու​նը գնահատելու համար։ 

	Մասամբ է ընդունվել
Նոր խմբագրությամբ շա​րադրվող 28-րդ հոդվածի 1-ին մասը խմբագրվել է:
Ինչ վերաբերում է Նա​խագծի 6-րդ (նոր խմբ. 5-րդ) հոդվածի 3-րդ կե​տը հա​նելուն, ապա անհրա​ժեշտ է նկատի ունե​նալ, որ Պաշտպանության նախա​րա​րության համա​կար​գում ներդրված ատես​տա​վոր​ման ընթա​ցա​կար​գով ևս նա​խատեսված են այնպիսի կարգա​վորում​ներ, որոնց հա​մաձայն՝ ատես​տավոր​ման արդ​յունք​ներով հավե​լավճար ստա​նալու կամ հա​​վե​լավճա​րի հաշվարկու​մը շա​րու​​նակելու իրավունք ձեռք չբերած պայմ​ա​նագ​րա​յին զին​ծառայողն ազատ​​վում է զբաղեցրած պա​շտոնից: Ուս​տի, կար​գա​վորումների հա​մանմա​նությունն ապա​հո​վելու անհրա​​ժեշ​տու​թյամբ պայ​մա​նավորված նպա​տակա​հար​մար է գտնվել պահ​պա​նել առա​ջարկվող իրա​վակար​գա​վո​րումը: 

	2. Նախագիծ 1-ի 7-րդ հոդվածով «Ազգային անվտանգության մարմիններում ծառայության մասին» օրենքի 28-րդ հոդվածի 4-րդ մասը սահմանվում է հետևյալ խմբագրությամբ․ «4․ Հա​մա​պա​տասխան պաշտոնի առաջին անգամ նշանակվող ծառ​ա​յող​նե​րը ենթակա են ատեստավորման պաշտոնի նշանակվելու օր​վա​նից ոչ շուտ, քան երեք և ոչ ուշ, քան չորս ամիս հետո, որի արդյունքներով հավելավճար ստանալու իրավունք ձեռք բերելու դեպքում հավելավճարը հաշվարկվում է պաշտոնի նշանակ​ման օրվանից:»։ Առաջարկվող կարգավորումն անհասկանալի է, քանի որ հավելավճար հաշվարկելու հնարավորությունը տա​րած​վում է ծառայողի աշխատանքային գործունեության այն ժամանակահատվածի վրա, երբ դեռևս որևէ կերպ ստուգված չի եղել՝ արդյոք հավելավճար հաշվարկվելու ենթակա է համա​պա​տասխան անձը, թե ոչ։

Բացի այդ, թե նույն հոդվածի 1-ին մասից, թե 11-րդ մասից պարզ է, որ հավելավճարը հաշվարկվում է այդ իրավունքի ձեռքբերման օրվանից։

Վերոգրյալի հաշվառմամբ և աշխատանքային օրենսդրությամբ սահմանված աշխատողների իրավունքների և հնարավորու​թյուն​ների հավասարության սկզբունքից ելնելով՝ անհրաժեշտ է Նա​խագիծ 1-ի 7-րդ հոդվածով «Ազգային անվտանգության մար​մին​ներում ծառայության մասին» գործող օրենքի նոր խմբագ​րու​թյամբ շարադրվող 28-րդ հոդվածի 4-րդ մասով սահմանված դեպ​քում ևս հավելավճարի հաշվարկումը նախատեսել այդ իրա​վունքի ձեռքբերման օրվանից։
	Ընդունվել է

	3. Նախագիծ 1-ի 7-րդ հոդվածով «Ազգային անվտանգության մար​​միններում ծառայության մասին» օրենքի նոր խմբագ​րու​թյամբ շարադրվող 28-րդ հոդվածի 13-րդ մասով նախատեսվում է սահմանել, որ ծառայողն իրավունք ունի վերադասության կարգով բողոքարկելու ատես​տավորման արդյունքները և կա​յացված եզրակացությունը՝ դրանց ծա​նո​թա​նալու օր​վա​նից հետո ոչ ուշ, քան հինգ աշխատանքային օրվա ընթացքում, կամ դա​տա​կան կարգով՝ երե​սուն օրացուցային օրվա ընթացքում: Մին​չ​դեռ նույն նախագծի 8-րդ հոդվածով առաջարկվում է ուժը կորց​րած ճանաչել «Ազգային անվտանգության մարմիններում ծառա​յության մասին» օրենքի 29-րդ հոդվածի 1-ին մասի 11-րդ կետը, որի համաձայն՝ ազգային անվտանգության մարմինների ծա​ռայողի իրավունքներից են ատեստավորման արդյունք​նե​րը բո​ղոքարկելը:
Հաշվի առնելով, որ Նախագիծ 1-ի ուժի մեջ մտնելուց հետո Ազ​գային անվտանգության մարմիններում ծառայողը դարձյալ իրա​վունք ունի թե´ վերադասության, թե´ դատական կարգով բողոքարկելու ատես​տավորման արդյունքները, անհրաժեշտ է «Ազգային անվտանգության մարմիններում ծառայության մա​սին» գործող օրենքի 29-րդ հոդվածի 1-ին մասի 11-րդ կետը թող​նել անփոփոխ։
	Ընդունվել է

	4. Նախագիծ 1-ի 7-րդ հոդվածով «Ազգային անվտանգության մար​միններում ծառայության մասին» օրենքի նոր խմբագրու​թյամբ շարադրվող 28-րդ հոդվածի 14-րդ մասով սահմանվում են լիազորող նորմեր, որոնց համաձայն՝ ատես​տա​վոր​ման արդ​յունքներով հաշվարկվող հա​վելավճարի չափերը և վճարման կար​​գը սահ​ման​վում են Կառավարության որոշմամբ, իսկ հա​վե​լա​վճարի հաշվարկման կարգը և հաշ​վարկված հավելավճարի վճարումը դադարեցնելու հիմ​քերը սահմանվում են պետական լիազոր մարմնի ղե​կավարի նորմատիվ հրա​մանով: Նախագիծ 1-ի 7-րդ հոդվածով «Ազգային անվտանգության մարմիններում ծառայության մասին» օրենքի նոր խմբագրությամբ շարադրվող 28-րդ հոդվածի 10-րդ մասից կարելի է ենթադրել, որ հա​վե​լավճարի հաշվարկումը դադարեցնելու հիմքը հիշյալ հոդվածի 10-րդ մասի 3-րդ կետով նախատեսված եզրակացությունն է։ Այս առումով պարզ չէ՝ ինչ է ենթադրում «հավելավճարի վճարումը դադարեցնելու հիմ​քերը» ձևակերպումը։ Բացի այդ, հաշվի առնելով, որ Նախագիծ 1-ով ատեստավորման արդյունքում հաշ​վարկվող հավելավճարի հետ կապված հարաբերություն​նե​րը կարգավորող հիմնական դրույթները սահմանվում են «Ազգային անվտանգության մարմիններում ծառայության մա​սին» օրենքով, իսկ ատեստավորման արդյունքում հաշ​վարկվող հավելավճարի վճարումը դադարեցնելու հիմ​քերը ուղղակիորեն առնչվում են ծառայողի՝ ատեստավորման արդ​յուն​քում հավելավճար ստանալու կամ չստանալու հիմնական իրա​վունքին, անհրաժեշտ է ատեստավորման արդյունքում հաշ​վարկվող հավելավճարի վճարումը դադարեցնելու հիմ​քերը սահ​մանել ոչ թե պետական լիազոր մարմնի ղե​կավարի նոր​մա​տիվ հրա​մանով, այլ Նախագիծ 1-ով՝ «Ազգային անվտան​գու​թյան մարմիններում ծառայության մասին» օրենքով։ Միա​ժա​մանակ, այս տեսքով Նախագծով առաջարկվող լիազորող նոր​մը խնդրահարույց է Սահմանադրության 6-րդ հոդվածի 2-րդ մա​սով լիազորող նորմին ներկայացվող պահանջների տե​սանկ​յունից, քանի որ որևէ կերպ ուրվագծված չէ այն իրավական շրջանակը, որի սահմաններում իրավասու անձը պետք է իրաց​նի լիազորող նորմը։ 
	Ընդունվել է

	5. «Պետական պաշտոններ և պետական ծառայության պաշ​տոն​ներ զբաղեցնող անձանց վարձատրության մասին» օրեն​քում լրացումներ կատարելու մասին» օրենքի նախագծի (այսու​հետ՝ Նախագիծ 2) վերաբերյալ հայտնում ենք հետևյալը՝
1) Նախագիծ 2-ով առաջարկվում է «Պետական պաշտոններ և պե​տական ծառայության պաշտոններ զբաղեցնող անձանց վարձատրության մասին» օրենքի 7-րդ հոդվածը լրացնել 6.1-ին մասով, իսկ 16-րդ հոդվածը լրացնել 5.1-ին մասով:
Վերոգրյալի կապակցությամբ հարկ է նկատի ունենալ, որ «Պե​տական պաշտոններ և պետական ծառայության պաշտոններ զբա​ղեցնող անձանց վարձատրության մասին» օրենքում լրա​ցում​ներ կատարելու մասին» 2022 թվականի դեկտեմբերի 7-ի ՀՕ-505-Ն օրենքով «Պետական պաշտոններ և պետական ծա​ռա​յության պաշտոններ զբաղեցնող անձանց վարձատրության մասին» օրենքի (այսուհետ՝ նաև Օրենք) 7-րդ հոդվածը արդեն իսկ լրացվել է 6.1-ին մասով, իսկ 16-րդ հոդվածը՝ 5․1-ին մասով, ուստի անհրաժեշտ է Նախագծով առաջարկվող կարգավորում​նե​րը նախատեսել վերոնշյալ հոդվածներում կատարված փոփո​խու​թյունների համատեքստում:
	Ընդունվել է

	2) Նախագիծ 1-ով և Նախագիծ 2-ով նախատեսվում է սահ​մա​նել, որ Ազգային անվտանգության մարմիններում պետական սահ​մանի պահպանության կամ օպերատիվ-հետախուզական գոր​ծու​նեու​թյան իրականացման կամ հատուկ առաջադրանք​նե​րի կատարման, պլանավորման կամ վե​րահսկման գոր​ծա​ռույթ​ներ ունեցող պաշտոններ զբաղեցնող ծառայողների (....) մաս​նա​​գիտա​կան ունակությունների գնահատման և զբաղեցրած պաշտոնին համապատասխանությունը որո​շելու նպատակով կատարվում է ատեստավորում (....), ատեստավորման արդ​յուն​քում որակավորման համար տրվում է հավե​լավճար: Միևնույն ժա​մանակ «Ազգային անվտանգության մարմիններում ծառայու​թյան մասին» օրենքի 28-րդ հոդվածում և նոր խմբագրությամբ շա​րադրվող 28-րդ հոդվածում սահմանվում է, որ ատեստա​վոր​ման ենթակա չեն ազգային անվտանգության մարմինների ծա​ռա​յողների բարձրագույն խմբի պաշտոններ զբաղեցնող ծառա​յող​ները և բարձրագույն սպայական կոչում ունեցող ծառա​յող​ները: Վերոգրյալով պայմանավորված՝ առաջարկում ենք Նա​խա​գիծ 2-ի 2-րդ հոդվածով Օրենքում լրացվող 7-րդ հոդվածի 6.1-ին մասում և  3-րդ հոդվածով  Օրենքում լրացվող 16-րդ հոդվածի 5.1-ին մասում «ծառայողներին» բառից հետո լրացնել «(բա​ցառությամբ բարձրագույն խմբի պաշտոններ զբաղեցնող ծառայողների և բարձրագույն սպայական կոչում ունեցող ծա​ռայողների)» բառերով:

Սույն առաջարկության համատեքստում առաջարկում ենք նաև Նախագիծ 2-ի 1-ին հոդվածում «ծառայողների» բառից հետո լրացնել «(բացառությամբ բարձրագույն խմբի պաշտոններ զբաղեցնող ծառայողների և բարձրագույն սպայական կոչում ունեցող ծառայողների)» բառերով:

Միևնույն ժամանակ  անհրաժեշտ է Նախագիծ 2-ից հանել 2-րդ հոդվածի 2-րդ մասը, քանի որ «Պետական պաշտոններ և պետական ծառայության պաշտոններ զբաղեցնող անձանց վար​ձատրության մասին» օրենքով արդեն իսկ նախատեսված է առաջարկվող փոփոխությունը:

Հարկ է նշել նաև, որ «Պետական պաշտոններ և պետական ծառայության պաշտոններ զբաղեցնող անձանց վարձատրու​թյան մասին» օրենքի համաձայն՝ հիշյալ օրենքով են կարգա​վոր​վում «Հանրային ծառայության մասին» օրենքով սահ​ման​ված պետական պաշտոն և պետական ծառայության պաշտոն զբա​ղեցնող անձանց, (....) վարձատրության սկզբունքները, նրանց հիմնական և լրացուցիչ աշխատավարձերի, պարգևատրման, դրամական օգնության կազմակերպման և վար​ձատրության հետ կապված այլ հարաբերությունները, ուստի «Պետական պաշտոններ և պետական ծառայության պաշ​տոն​ներ զբաղեցնող անձանց վարձատրության մասին» օրենքի փո​փո​խությունները «Ազգային անվտանգության մարմիններում ծա​ռա​յության մասին» օրենքում փոփոխություններ և լրացումներ կա​տարելու մասին օրենքի նախագծից բխող ածանցյալ փոփո​խու​թյուններ չեն, ինչպես նշված է նախագծերին  կից ներ​կա​յաց​ված հիմնավորման մեջ, այլ տվյալ իրա​վահարաբերությունները կարգավորող հիմնական իրավական ակտի փոփոխություններ են:
	Ընդունվել է

	6. Միաժամանակ հայտնում ենք, որ Նախագիծ 1-ում առկա են իրավատեխնիկական բնույթի վրիպակներ: Մասնավորապես՝

1) Նախագիծ 1-ի 2-րդ  հոդվածում  «ԱՏԵՍՏԱՎՈՐԵԼԸ» բառը անհրաժեշտ է փո​խա​րի​նել «ԾԱՌԱՅՈՂԻ ԱՏԵՍ​ՏԱ​ՎՈՐՈՒՄԸ»  բառերով:
	Ընդունվել է


	2) Նախագիծ 1-ի 5-րդ հոդվածի 2-րդ կետով առաջարկվում է «Ազգային անվտանգության մարմիններում ծառայության մա​սին» օրենքի 26-րդ հոդվածի 1-ին մասը լրացնել 7-րդ կետով, որը հղում է կատարում  օրենքի 27-րդ հոդվածի 1-ին մասի 8-րդ կետին, իսկ 27-րդ հոդվածի 1-ին մասի 8-րդ կետն էլ իր հերթին հղում է կատարում 28-րդ հոդվածի 12-րդ մասին, մինչդեռ «Նոր​մատիվ իրավական ակտերի  մասին» օրենքի 17-րդ հոդվածի 5-րդ մասի 3-րդ կետի համաձայն՝ արգելվում է կատարել շա​րու​նա​կական հղումներ, երբ նորմը, որին հղում է կատարվում, իր հեր​թին հղում է կատարում մեկ այլ նորմի: 
Բացի այդ, նույն հոդվածի 3-րդ կետով առաջարկվող լրացման մեջ կարծում ենք անհրաժեշտ է հստակեցնել, որ առա​ջար​կու​թյունը չընդունելու դեպքում է կադրերի տրամադրության տակ գտնվելու սահ​ման​ված ժամկետը լրանալուց հետո ծառայողն արձակ​վում ծառայությունից:
	Մասամբ է ընդունվել
Նախագծի 5-րդ (նոր խմբ. 4-րդ) հոդվածի 2-րդ կե​տում նախատեսվել է ուղղա​կի հղում 28-րդ հոդ​վա​ծի 12-րդ մասին:
Ինչ վերաբերում է նա​խագծի 5-րդ (նոր խմբ. 4-րդ) հոդվածի 3-րդ կետի վե​րաբերյալ ներկա​յաց​ված առաջարկությանը, ապա անհրա​ժեշտ է նկա​տի ուն​ե​նալ, որ տվյալ հարցն ար​դեն իսկ կար​գա​վորված է «Ազգա​յին անվտան​գու​թյան մար​մին​​ներում ծառա​յության մա​​​սին» օրենքի 47-րդ հոդ​վածի 1-ին մասի 12-րդ կե​տով:

	3) Նախագիծ 1-ի 7-րդ հոդվածի 6-րդ կետի «ենթակա է ատես​տա​վորման» բառերից հետո «ոչ շուտ, քան» բառերը անհրա​ժեշտ է հանել, իսկ 7-րդ կետում «ատեստավորման» բառից առաջ լրացնել «ենթակա է» բառը։
	Ընդունվել է

	4. ՀՀ արդարադատության նախա​րա​րություն
	10.01.2023թ.

	
	N 27.3/1086-2023

	1. ««Ազգային անվտանգության մարմիններում ծառայության մա​սին» օրենքում լրացումներ և փոփոխություններ կատարելու մա​սին» օրենքի նախագծի (այսուհետ՝ Նախագիծ) 1-ին հոդվա​ծով նախատեսված լրացումն ունի վերանայման կարիք՝ նկատի ունե​նալով, որ «Ազգային անվտանգության մարմիններում ծա​ռա​յության մասին» օրենքի (այսուհետ՝ Օրենք) 1-ին հոդվածի 5-րդ մասով սահմանված է, որ Ազգային անվտանգության մար​մին​ներում շարքային և կրտսեր ենթասպայական կազմերի զին​ծա​ռայողների զինվորական ծառայություն անցնելու կարգը սահ​մանվում է «Զինվորական ծառայության և զինծառայողի կար​​գավիճակի մասին» Հայաստանի Հանրապետության օրեն​քով, այսինքն՝ նշված կարգավորումը վերաբերում է զինվո​րա​կան ծառայության անցնելու կարգին, ուստի անհասկանալի է նշված կարգավորումից ատեստավորման կարգի վերաբերյալ բա​ցառ​ություն նախատեսելը:
	Ընդունվել է


	2. Նախագծի 5-րդ հոդվածի 3-րդ մասով Օրենիքի 26-րդ հոդ​վածում նոր լրացվող 7-րդ մասում նույն հոդվածի 1-ին մասի 7-րդ կետին կատարված հղումն ունի վերանայման կարիք՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 5-րդ մասի 3-րդ կետը, համաձայն որի՝ արգելվում է կատարել` շարունակական հղումներ, երբ նորմը, որին հղում է կատարվում, իր հերթին հղում է կատարում մեկ այլ նորմի: Տվյալ դեպքում, Օրենքի 26-րդ հոդվածի 1-ին մասի 7-րդ կետը հղում է կատարում Օրենքի 28-րդ հոդվածի 12-րդ մասին:
	Ընդունվել է 
Օրենքի՝ նոր խմբագրու​թյամբ շարադրվող 28-րդ հոդվածը խմբագրվել է: 



	3. Նախագծի 7-րդ հոդվածով նոր խմբագրությամբ շարադրվող Օրենքի 28-րդ հոդվածի 1-ին մասի համաձայն՝ ազգային անվտան​գության մարմիններում պետական սահմանի պահ​պա​նության կամ հետախուզական կամ հակահետախուզական կամ օպերատիվ-հետախուզական գործունեության իրականացման կամ հատուկ առաջադրանքների կատարման, պլանավորման կամ վերահսկման գործառույթներ ունեցող պաշտոններ զբա​ղեց​նող ծառայողներին հավելավճար հաշվարկելու նպատակով անցկացվում է ատեստավորում: 

Նույն հոդվածի 10-րդ մասի համաձայն՝ ատեստավորման արդյունք​ներով կայացվում են հետևյալ եզրակացություններից որևէ մեկը՝ ենթակա է հավելավճար հաշվարկելու, ենթակա է շա​րունակելու հավելավճարի հաշվարկումը և ենթակա չէ հա​վե​լավճար հաշվարկելու: Միաժամանակ, նույն հոդվածով նա​խա​տեսվել է նաև, որ հավելավճարի հաշվարկումը շարունակելու հա​մար՝ հավելավճար ստացող ծառայողները ենթակա են ատես​տավորման յուրաքանչյուր երեք տարին մեկ անգամ: Բա​ցի այդ, նախատեսվել է մեկ տարվա ընթացքում ոչ ավելի, քան երկու անգամ նոր ատեստավորում անցնելու հնարավորություն այն ծառայողների համար, որոնց վերաբերյալ կայացվել է եզրա​կա​ցություն՝ ենթակա չէ հավելավճար հաշվարկելու մասին: 

Վերոգրյալ կարգավորումների հետ միաժամանակ, Օրենքում նա​խատեսվում է կատարել փոփոխություններ, որոնց արդյուն​քում՝ նոր ատեստավորումը երկրորդ անգամ անցած ծառա​յող​ները, որոնց վերաբերյալ կայացվել է ենթակա չէ հավելավճար հաշ​վարկելու մասին եզրակացություն, ինչպես նաև նոր ատես​տա​վորում անցնելու համար չդիմած ծառայողներն ազատվում են զբաղեցրած պաշտոնից:
Գտնում ենք՝ Նախատեսված կարգավորումները հակասական են և ունեն վերանայման կարիք, մասնավորապես՝ կարգա​վո​րում​ներից բխում է, որ ատեստավորման նպատակը հավե​լավճար հաշվարկելն է, ինչը ենթադրվում է նաև ատես​տա​վոր​ման արդյունքներով կայացված եզրակացություններից, որոնք վերաբերում են միայն հավելավճար հաշվարկելուն, այն շա​րու​նակելուն կամ չհաշվարկելուն, սակայն՝ Նախագծով նախատես​ված մյուս կարգավորումներից, ինչպես նաև ««Պետական պաշ​տոններ և պետական ծառայության պաշտոններ զբաղեցնող ան​ձանց վարձատրության մասին» օրենքում լրացումներ և փո​փոխություն կատարելու մասին» օրենքի 2-րդ հոդվածի 1-ին մա​սով նախատեսված կարգավորումներից բխում է, որ ատեստա​վո​րումն իրականացվելու է որակավորման համար, այսինքն՝ իրա​կանացվելու է մասնագիտական ունակությունների գնա​հա​տում, որի արդյունքում տրվելու է հավելավճար, իսկ ատես​տա​վո​րումը չանցնելը հիմք է լինելու պաշտոնից ազատվելու հա​մար:

Վերոգրյալը հիմք ընդունելով՝ գտնում ենք, որ նախատեսված կար​գավորումները չեն համապատասխանում ատեստավորման նպատակին և ունեն վերանայման կարիք:
	Չի ընդունվել
Տե՛ս ՀՀ վարչապետի աշ​խա​տակազմի քաղաքա​ցի​ական ծառայության գրա​սեն​յակի կողմից ներկա​յաց​​ված առաջարկություն​նե​րի 1-ին կետի վերա​բեր​յալ ներկայացված պարզա​բա​նումը:

	4. Նախագծի 7-րդ հոդվածով նոր խմբագրությամբ շարադրվող Օրեն​քի 28-րդ հոդվածի 13-րդ մասի ««պարտադիր ծանո​թաց​վում է» ձևակերպումն անհրաժեշտ է վերանայել, և սահմանել հստակ ժամկետ՝ ատեստավորման արդյունքները ծառայողին պար​տադիր տրամադրելու համար:
	Չի ընդունվել 
Ծառայողին ատեստավոր​ման արդյունքներին և կա​յաց​ված եզրակացությանը պար​տադիր ծա​նո​թացնելու ժամ​կետների վերաբերյալ դրույթ​ները նախատեսվել  են Նախագծով նախա​տես​ված՝ ազգային անվտան​գու​թյան մարմիններում պե​տա​կան սահմանի պահ​պա​​նության կամ հետա​խու​զական կամ հակա​հե​տա​խու​զական կամ օպե​րա​տիվ-հետախուզական գոր​ծու​​նեու​թյան իրա​կա​նաց​ման կամ հատուկ առա​ջադ​րանքների կատարման, պլանավորման կամ վե​րահսկման գոր​ծա​ռույթներ ունեցող պաշտոններ զբա​ղեց​նող ծառայողներին հա​վե​​լավճար հաշվարկելու նպա​​տակով անցկաց​վող ատես​​տա​վորման կարգը  սահ​մանող Կա​ռա​վա​րու​թյան նորմատիվ որոշ​ման նախագծով:

	5. Նախագծի 7-րդ հոդվածով նոր խմբագրությամբ շարադրվող Օրենքի 28-րդ հոդվածի 15-րդ մասն անհրաժեշտ է վերանայել և հաշվարկված հավելավճարի վճարումը ժամանակավորապես կա​սեցնելու հիմքերը սահմանել Օրենքով:
	Ընդունվել է

	6. Նախագծի 8-րդ հոդվածով նախատեսվում է Օրենքի 47-րդ հոդվածի 1-ին մասի 10-րդ կետն ուժը կորցրած ճանաչել, որը վե​րաբերում է ազգային անվտանգության մարմինների ծառայո​ղին, ծառայողական անհամապատասխանության պատճառով` ատեստավորման կարգով, ծառայությունից արձակելուն: Այս կա​պակցությամբ հարկ է նկատի ունենալ, որ Նախագծով նա​խա​տեսված փոփոխությունների արդյունքում ատեստավորման են ենթակա լինելու միայն ազգային անվտանգության մար​մին​նե​րում պետական սահմանի պահպանության կամ հետա​խու​զա​կան կամ հակահետախուզական կամ օպերատիվ-հետախու​զա​կան գործունեության իրականացման կամ հատուկ առա​ջադ​րանք​ների կատարման, պլանավորման կամ վերահսկման գոր​ծա​ռույթներ ունեցող պաշտոններ զբաղեցնող ծառայողները, ուս​տի պարզ չէ, թե ինչպես է իրականացվելու մյուս ծառա​յող​ների ծառայողական համապատասխանության ստուգումը և ան​համապատասխանության դեպքում՝ ծառայությունից արձա​կե​լը:
	Չի ընդունվել
«Հայաստանի Հանրա​պե​տու​թյան զինված ուժերի կար​գապահական կանո​նա​գիրք» օրենքի 23-րդ հոդ​վածի 1-ին մասի 8-րդ կե​տով, որպես զին​ծա​ռա​յող​ներին տրվող կարգա​պա​հա​կան տույժի տեսակ նա​խատեսված է «նա​խազգու​շացում` պաշտոնին ոչ լրիվ համապատաս​խա​նության մասին» կարգա​պա​հական տույժը: Տվյալ օրենքի 28-րդ հոդվածի հա​մաձայն՝ «նախազգուշա​ցում պաշտոնին ոչ լրիվ հա​մապատասխանության մասին» կարգապահական տույ​ժը կրելու ընթացքում նոր կարգապահական խախ​​​տում թույլ տալու հա​մար կարգապահական տույ​​​ժի ենթարկված զին​ծա​ռա​յողն իրավասու հրամա​նա​տարի (պետի) հրամա​նով ազատվում է զբա​ղեց​րած պաշտոնից և կարող է նշանակվել ցածր պաշտոնի կամ համապատասխան թա​​փուր պաշտոն չլինելու դեպ​քում օրենքով սահ​ման​ված կարգով արձակվել զին​​վո​րական ծառայու​թյու​նից: 
Հետևաբար ազգային անվտան​գության մարմին​նե​րի մյուս ծառա​յող​ների ծա​​ռա​յողական համա​պա​տաս​խանության ստուգումը և ան​համապատասխա​նու​թյան դեպքում՝ ծառա​յու​թյու​նից արձա​կե​լու գործ​ընթացն իրականացվելու յու​րաքանչյուր կոնկրետ դեպ​քում՝ ծառայողական քննության շրջանակներում:

	7. Նախագծի 9-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակմանը հաջորդող օրվանից, բա​​ցառությամբ սույն օրենքի 7-րդ հոդվածով նոր խմբագրո​ւ​թյամբ շարադրվող 28-րդ հոդվածի 2-րդ և 15-րդ մասերի, որոնք ուժի մեջ են մտնում դրանցով նախատեսված համապա​տաս​խան ենթաօրենսդրական նորմատիվ իրավական ակտերն ուժի մեջ մտնելու պահից: Գտնում ենք՝ նախատեսված ժամկետներն ունեն վերանայման կարիք, քանի որ Նախագծով նախա​տես​ված մյուս կարգավորումները ևս չեն կարող գործել, քանի դեռ չեն ընդունվել 28-րդ հոդվածի 2-րդ և 15-րդ մասերով նախա​տես​ված ենթաօրենսդրական նորմատիվ իրավական ակտերը:  Նշվածը հիմք ընդունելով՝ առաջարկում  ենք Նախագծի ուժի մեջ մտնելու համար նախատեսել այլ ժամկետ, որը կներառի նաև Նախագծի 9-րդ հոդվածի 2-րդ մասով ենթաօրենսդրական նոր​մատիվ իրավական ակտերի ընդունման համար նախա​տես​ված 6 ամսյա ժամկետը:
	Ընդունվել է

	««Պետական պաշտոններ և պետական ծառայության պաշ​տոն​ներ զբաղեցնող անձանց վարձատրության մասին» օրենքում լրա​ցումներ և փոփոխություն կատարելու մասին» օրենքի նա​խագծի վերաբերյալ առարկություններ չունենք:
	


